
ACTA DA XUNTA DIRECTIVA DO CLUBE DE MONTAÑA XISTRA,  CELEBRADA  TELEMATICAMENTE POR 
JITSI-MEET O DÍA 28 DE DECEMBRO DE 2021 ÁS 18:00 HORAS.

Iníciase  a  reunión  da  Xunta  Directiva,  convocada  de  forma 
telemática  polo  Presidente  a  tal  efecto,  segundo  as 
recomendacións presentes de protección Covid-19 nesta sexta 
onda coa variante ómicron, e cumprindo a redacción actual do 
Art.13.4 dos vixentes Estatutos da entidade.

Art.  13.4  Excepcionalmente  en  casos  de  forza  maior,  ou  por  
necesidades  especiais  xustificadas,  as  reunións  da  Xunta  
Directiva poderán realizarse de forma non presencial, mediante  
medios telemáticos adecuados, debendo levantar acta e sendo  
esta asinada posteriormente de forma presencial ou telemática  
polos membros asistentes.

SESIÓN

1 Presentación de estado financeiro provisional.

O Presidente mostra de forma telemática e en directo o saldo das contas bancarias da entidade, que 
acumulan (o  día  28/12/2021)  un saldo  de 35.517’50 €.  Tamén mostra  un resumo das  subvencións 
concedidas polo Concello de Vigo, Deputación de Pontevedra e Xunta de Galicia. O acumulado delas 
ascende  a  5.392’57  €  dos  que  a  entidade  está  pendente  de  recibir  2.500’00  €  da  Deputación  de 
Pontevedra.

Tendo en conta  o  saldo de inicio  do exercicio  2021,  que a maior  parte das cotas sociais  e  licenzas 
recibiron  importantes  subvencións  (pagáronse  á  Federación  Galega  de  Montañismo  5.947’43  €  en 
tramitación de licenzas deportivas), e se se ten en conta o total das subvencións, o resultado final do ano 
será aproximadamente 1.600’00 € maior que o de comezo.

2 Licenzas 2022.

A  máis  das  licenzas  FEDME,  preséntase  a  opción  de  tramitar  as  licenzas  de  ámbito  federativo 
autonómico en 2022, con seguro deportivo só válido en territorio galego. Ata este ano 2021 o club foi  
reticente a facer este tipo de licenzas para evitar complicacións na organización de eventos, pero ante a 
previsible limitación de actividade por culpa da pandemia e a opción de tramitar unha licenza de menor 
capacidade pero máis económica, a Xunta Directiva decide abrir esta posibilidade.

De todas formas, este ano está previsto o Encontro Anual de Montañeiros Veteranos FEDME en Galicia,  
polo que o club procurará potenciar as licenzas FEDME.

Apróbase  por  unanimidade  dos  presentes,  contando  con  algún  comentario  de  Raúl  Leirós  e  coa 
solicitude de Ángel González de aportar moita información ós socios para evitar confusións.

3 Actividades 2022.

Coméntase que é difícil facer previsións para organizar actividades de club de máis dun día, xa que a 
pandemia fai que as normas para grupos e hospedaxes varíen constantemente.

Por iso preténdese facer actividades de día. Incluso para temas de neve e ascensións. Polo tanto sempre 
deberán ser na nosa contorna (Galicia e Portugal) salvo que as melloras permitan outras opcións.

Sobre o calendario da FGM coméntase que o único fixo é a marcha de 50 km da Bisbarra do Sar, e as  
marchas de 25 km nas que nós somos organizadores. Destas últimas cámbiase o sistema destas probas  
temporalmente e queda en suspenso o sistema de cronometraxe, vestiarios, avituallamentos e saídas en 
grupo, aplicándose protocolos deportivos para a Covid-19.

Raúl  Leirós  propón  que  o  Descenso  de  Barrancos  da  FGM  (que  temos  comprometido  como  club 
organizador) sexa realizado o 5 de xuño de 2022. Darase traslado desta información á FGM.

Sobre o resto de actividades e saídas máis lonxe, estaremos ás decisións dos epidemiólogos. 

O calendario  do club,  da FGM e da EGAM, está publicado na web xistra.org e irá  actualizándose a 
medida que se poida.

4 Axudas 2022.

Conscientes  de  que  as  axudas  de  2021  non  poden  manterse  no  tempo,  establécense  os  seguintes 
criterios para a tramitación das altas e cotas de 2022:

• Os socios infantís e xuvenís terán uns importantes descontos, que nalgún caso case chegan ata o 
100% da cota. Están pensados para os pupilos de socios federados.

• Mantense novamente a cota subvencionada de Ricardo Echevarría,  polos servizos que presta 
gratuitamente na xestión contable da entidade.

• O resto dos socios abonarán a cota completa correspondente, tanto do club coma do seguro 
deportivo que elixan.

OFERTA INFANTIL
(especial en xaneiro e febreiro) = a partir de so 1 €
Os cativos  (de 0 a 13 anos cumpridos a 31/12/2022)  que teñan un proxenitor  federado,  e fagan a 
tramitación antes  de 28/02/2022,  terán un desconto de 29 € equivalentes  case  á  totalidade dunha 
licenza  A  e  cota  anual.  O  club  fará  as  correspondentes  comprobacións  antes  de  tramitar  a  licenza  
subvencionada. Despois do 28/02/2022 o desconto só será de 15 €.

OFERTA XUVENIL
Os rapaces (de 14 a 17 anos cumpridos a 31/12/2022)  que teñan un proxenitor federado terán un 
desconto  de  15  €.  O  club  fará  as  correspondentes  comprobacións  antes  de  tramitar  a  licenza 
subvencionada.

Estableceranse  AXUDAS  POR  PARTICIPACIÓN,  POR  COLABORACIÓN  NA  ORGANIZACIÓN  e  POR 
INSCRICIÓN EN ACTIVIDADES SOCIAIS E FEDERATIVAS. Por motivos de xestión e control acórdase como 
requisito  xeral  que  para  beneficiarse  destas  axudas  haberá  que  realizar  a  inscrición  neses  eventos, 
probas, cursos, etc., a través dos sistemas de rexistro que determine o club, e polas canles que a nosa  
entidade estableza. Non serán subvencionados participantes que se matriculen persoalmente fóra da 
canle establecida e que posteriormente reclamen a axuda.

Sen outros asuntos que tratar, e  sendo as  19:10 horas  do día 28 de decembro de 2021  procédese a 
pechar a reunión. Segundo a normativa, solicitarase a sinatura e o visto e prace dos Directivos Asistentes 
e do Presidente.

